
Circinellu
Circinellu di Guagnu hè nativu
Per li guagnesi lu sangue hà versatu
Per mill’anni u so nome sia vivu
Frà le rose per sempre cantatu.

Per guardallu c’è tre sintinelle
Santu Liseu o ghjuvanni o tritorre
A sti canti currite o zitelle
L’esempiu soiu frà noi un pò more.

U curatu di Gagnu hè lu sole
Ch’ogni matina ci manda lu raghju
Face nasce le nostre viole
E c’innacqua l’antichu curaghju.

Fiumicelle turrente è funtane
Cun viulini è pueti di sanna
A st’eroe la sera è la mane
Fatelli festa chi ride minanna.

Di la gioia ne schiatta una bomba
Di Circinellu u paese n’hè fieru
Un sintite chi balla in la tomba
Cun Sambucucciu Paoli è Sampieru

Un sintite chi balla in la tomba
Cun Sambucucciu Paoli è Sampieru

